Հիմնավորում
Հայաստանի Հանրապետության կառավարության <<Հայաստանի Հանրապետության կառավարության և <<Հայփոստ Թրասթ Մենեջմենթ >> փակ բաժնետիրական  ընկերության միջև կնքված պայմանագրի գործողության ժամկետի երկարաձգման մասին>> որոշման նախագծի մասին

Հայաստանի Հանրապետության կառավարության <<Հայաստանի Հանրապետության կառավարության և <<Հայփոստ Թրասթ Մենեջմենթ >> փակ բաժնետիրական  ընկերության միջև կնքված պայմանագրի գործողության ժամկետի երկարաձգման մասին>> որոշման նախագծի անհրաժեշտությունը բխում է ՀՀ քաղաքացիական օրենսգրքի 958-րդ հոդվածի 2-րդ մասի պահանջներից, համաձայն որի պայմանագրի գործողության ժամկետը լրանալուց հետո, այն դադարեցնելու մասին կողմերից որևէ մեկի դիմումի բացակայության դեպքում, պայմանագիրը համարվում է երկարաձգված այն ժամկետով և պայմաններով, որոնք նախատեսված են պայմանագրով:

Միաժամանակ, ՀՀ կառավարության և <<Հայփոստ Թրասթ Մենեջմենթ>> ՓԲԸ-ի միջև 2006թ. նոյեմբերի 30-ին ստորագրված Բաժնետոմսերով հավաստված իրավունքների հավատարմագրային կառավարման մասին պայմանագրի 7.1 կետի համաձայն պահմանագրի գործողության ժամկետ է սահմանվել 5 տարի` մինչև 2011 թվականի նոյեմբերի 30-ը:
Հաշվի առնելով, որ <<Հայփոստ Թրասթ Մենեջմենթ>> ՓԲԸ-ի կառավարող տնօրենի կողմից 2011 թվականի մայիսի 30-ին ներկայացվել է առաջարկ` հավատարմագրային կառավարման մասին նույն պայմաններով և նույն ժամկետով պայմանագիր կնքելու համար և միաժամանակ պարոն Է.Էռնեկյանի ներկայացուցիչների հետ ընթանում են բանակցություններ <Հայփոստ> ՓԲԸ-ի կառավարման նոր մոդելի ընտրության և համապատասխան պայմանագրի կնքման ուղղությամբ, որի կնքումը հիմք կարող է հանդիսանալ նշված պայմանագրի լուծման համար, ուստի ղեկավարվելով ՀՀ քաղաքացիական օրենսգրքի 958-րդ հոդվածի և ՀՀ կառավարության և <<Հայփոստ Թրասթ Մենեջմենթ>> ՓԲԸ-ի միջև 2006թ. նոյեմբերի 30-ին ստորագրված Բաժնետոմսերով հավաստված իրավունքների հավատարմագրային կառավարման մասին պայմանագրի 7-րդ կետի պահանջներով անհրաժեշտություն է առաջացել վերը նշված պայմանագրի գործողության ժամկետը երկարաձգել ևս 5 տարի ժամկետով:
